
А5А ДОЙДУНУ КӨМҮСКЭЭЧЧИЛЭР КҮННЭРИНЭН. 

Былаан: 

1. Сыала соруга.  

2. Эҕэрдэ нүөмэр кыргыттартан.  

3. Сүүрүүлээх- көтүүлээх, эти- хааны сайыннарар күрэхтэһии. 

А) 2хамаанданнан арахсан оонньууллар.  

     Сүүрүү. 

Б) Сыал ытааһына (тааҥканы таба бырах). 

В) Киэгилэлэри охторбокко сүүрээһин (эрийэ- буруйа сүүрүү). 

Г) Болуотаны охтубакка туорааһын (2 кыһыл уонна күөх А4 илииһигэр 

үктэнэн туорууллар). 

Д) Канаат тардыһыыта. 

     4.  Түмүк (Кыайыылаахтары эҕэрдэлээһин).  

 

Бырааһынньыктыы киэргэтиллибит заалга муузыка тыаһынан байыаннай 

таҥастаах оҕолор киирэллэр.  

Иитээччи:Үтүө күнүнэн күндү оҕолор. Бүгүн биһиги манна Аҕа дойдуну 

көмөскээччилэр күннэрин бэлиэтээри муһуннубут. Аҕа дойдуну 

көмүскээччилэр диэн кимнээх бырааһынньыктарай?  

Оҕолор: Аҕалар, убайдар, эһээлэр (оҕолор эппиэттииллэр). 

Иитээччи: Өссө ханнык салдааттары билэҕитий?  

Оҕолор: Моряктар, танкистар, летчиктар. (о5олор эппиэттииллэр). 

Иитээччи:Бу биһиги билэр салдааттарбыт  хайдах дьонуй?  

Оҕолор: Күүстээх, хорсун санаалаах салдааттар (оҕолор эппиэттииллэр). 

Иитээччи: Эһиги эмиэ аҕаларбыт, эһээлэрбит, убайдарбыт курдук күүстээх 

санаалаах геройдар буолан улаатыаххыт. Иннэ диэн туран биһиги кыракый 

уолаттарбытын, аҕаларбытын,  эһээлэрбитин, убайдарбытын бу 

бырааһынньыккытынан итиитик – истинник эҕэрдэлээн туран 

бырааһынньыкпыт бастакы эҕэрдэ нүөмэри биһиги кэрэчээн кыргыттарбыт 

үҥкүүлээн бэлэхтиэхтэрэ.  



2-с кыра бөлөх кыргыттара “Морячка” үҥкүүтүн бэлэх ууналлар. 

Иитээччи: Биһиги армиябыт модун күүстээх. Биһиги буойуттарбыт 

хорсуннар уонна эр санаалаахтар. Кинилэр биһиги дойдубутун, эйэлээх 

олохпутун өстөөхтөртөн көмүскүүллэр. Эһиги уолаттар улаатан баран эмиэ 

армияҕа сулууспалыы барыаххыт ди? Билигин биһиэхэ биһиги хорсун- 

хоодуот, күүстээх- санаалаах уолаттарбыт бэйэлэрин хоһооннорун бэлэх 

уунуохтара.  

2c кыра бөлөх уолаттарын толорууларыгар хоһоон “Биһиги салдааттарбыт”. 

Иитээччи: Биһиги төрөөбүт сирбит барыны бары биһиэхэ биэрэр: сылаас 

килиэбинэн аһатыа, көлүччэтин уутун иһэрдиэ, айылҕабыт бэйэтин 

кэрэтинэн дьиктиргэтиэ. Арай, айылҕабыт барахсан бэйэтин кыайан 

көмүскэммэт. Ол иһин биһиги эр дьоннорбут бары хорсун – хоодуот 

салдааттар буолан Ийэ сирбитин  көмүскүүллэр. Иннэ диэн тураммыт биһиги 

кырачаан уолаттарбытыгар эти – сиини эрчийэр күрэхтэһиибитин 

саҕалыырбытын көҥүллээн. 

Уолаттарга күрэхтэһии. 

1. Икки хамаанда5а арахсаллар. 

2. Гранатаны аҕал ( сүүрэн тиийэн оонньуу аҕалаллар). 

3. Сыал ытааһына (тааҥканы таба бырах). 

4. Мэһийдэри туораан сүүрүү (киэгилэлэри охторбокко сүүрэн тиийэн 

спортивнай дугаа аннынан барыы). 

5. Болуотаны үктээбэккэ туорааһын ( 2 кыһыл уонна күөх өҥнөөх А4 

илииһинэн хаамыы). 

6. Ким күүстээх ол кыайдын! (канаат тардыһыыта). 

7. Кыайыылаахтары наҕараадалааһын.  

 

Иитээччи: Манан биһиги уолаттарбытыгар аналлаах көрдөөх 

күрэхтэһиибит түмүктэнэр. Кыайбыт хамаанданы эҕэрдэлээһин. Оҕолорго 

грамота уонна өйдөбүнньүк бэлэх туттарыллар. Бары хаартыска түһүү. 

   


